
	Կարգում հստակեցնել թե ում կողմից պետք է իրականացվեն գույքագրման աշխատանքները (լիազոր մարմին, ՊՈԱԿ):
	Ընդունվել է:
	Կարգի 9-րդ կետում կատարվել է համապատասխան հստակեցումը (ՀՀ Ընդերքի մասին օրենսգրքի 60.10 հոդվածով սահմանված է, որ ընդերքօգտագործման թափոնների փակված (այդ թվում՝ լքված) օբյեկտների գույքագրումն իրականացվում է շրջակա միջավայրի պահպա​նության ոլորտում բնապահ​պանության բնագավառի պետական կառավարման լիազոր մարմնի կողմից):

	
	Նախագծին կից ներկայացված վերջինիս ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի փոփոխություններ նախատեսելու մասին տեղեկանքում նշված է, որ Նախագծի ընդունումը պետական բյուջեում ծախսերի նվազեցում չի առաջացնում, որից պարզ չէ, թե վերը նշված աշխատանքների կատարումը ՀՀ պետական բյուջեից լրացուցիչ ծախսերի կա​տար​ման անհրաժեշտություն կառաջացնի, թե ոչ: Հաշվի առնելով վերոգրյալը, Նախագծի վերաբերյալ առարկություններ չունենք պայմանով, որ վերջինիս ընդունումը չի հանգեցնի ՀՀ պետական բյուջեից լրացուցիչ ֆինանսական միջոցների հատկացման անհրաժեշտություն:


	Ընդունվել է ի գիտություն:
	Ընդերքօգտագործման թափոնների փակված օբյեկտ​ների գույքագրման աշխա​տանքների ֆիանան​սավորման աղբյուրների հարցը քննարկվող որոշման նախագծի կարգավորման խնդիր չէ: Գույքագրման աշխատանքների իրականացման խնդիրը ՀՀ ընդերքի մասին օրենսգրքում ներառվել է ՀԲ փորձագետների առաջարկով, իսկ «Ընդերք​օգտագործման թափոն​ների փակված օբյեկտների գույ​քագրման կարգը հաստատելու մասին» ՀՀ կառավարության որոշման նախագծի մշակումը հանդիսա​նում է Համաշ​խար​հային Բանկի զարգացման քաղաքա​կանության ֆինան​սավորման չորրորդ ծրագրի նախապայման: 


